
Драги мои пријатели, соседи, сограѓани,

Секој од нас има своја приказна. Твојата 
почнува таму каде што чекориш секој ден 
– по твојата улица, низ твоето маало, во 
твојот град. Таму се случиле првите ра-
дости и првите таги. Таму си ги доживеал 
првите победи, но и првите порази. Таму 
си создал пријателства, семејство и спо-
мени. Тоа е местото кое те изградило и 
кое те држи.
Знам дека не секогаш е лесно. И јас сум 
имал моменти на дилема – дали вреди? 
дали ќе успееме? Но секогаш, одговорот 
го наоѓам во луѓето што ги среќавам се-
кој ден – во работникот што се бори чес-
но за лебот, во мајката што не се предава 
за своите деца, во младиот човек што 
сонува да остане тука, дома.
Оваа прва година како премиер беше 
година на тежина, но и на надеж. Знам 
дека чекате повеќе, и искрено ви велам 
– и јас сакам повеќе. Но најважно е дека 
патот е отворен. И дека веќе почнавме. 
Почнавме да ја враќаме довербата во др-

жавата и да ни се создава надежта дека 
иднината може да биде подобра.
Твоето маало, твојата општина, твојот 
град – тоа не се само зборови. Тоа е 
твојот дом. И за домот, се бори човек со 
сè што има.
Затоа овие избори не се само политика. 
Овие избори се твојата приказна. Тоа е 
избор за училиштето каде учат твоите 
деца или внуци. За паркот каде се среќа-
ваш со пријателите. За болницата во која 
очекуваш грижа. За патот по кој одиш 
секое утро на работа. За тоа дали ќе 
продолжиме напред – или ќе дозволиме 
повторно да нè враќаат назад.
Знам што значи да имаш доверба. И 
знам што значи народното – „Имам свој 
човек“. Тоа е оној што ќе ти помогне, ќе 
заврши работа, ќе биде покрај тебе кога 
ти е најтешко. Тој човек е твојот градона-
чалник, кој со труд, посветеност и резул-
тати докажа дека може да се потпреш на 
него. Тоа е твојот човек. За твоето место, 
за твојата иднина.

Затоа ти велам со искрена благодарност: 
-твојот глас е повеќе од политичка одлу-
ка. Тој е знак дека не се откажуваме, дека 
веруваме, дека сакаме подобро. Секој 
глас е порака – дека сакаме надеж, са-
каме правда, сакаме иднина тука, дома.
 
Драги мои луѓе,
 
Не ветувам дека ќе биде лесно. Но вету-
вам дека ќе биде вистински. Со чесност, 
со работа и со истрајност. Ветувам дека 
нема да се откажеме!
Времето на Македонија допрва доаѓа. 
Тоа е времето во кое секој од нас ќе 
каже: -да, вредеше. Вредеше затоа што 
имав свој човек. Вредеше затоа што мо-
ето место продолжи да расте. Вредеше 
затоа што имам иднина тука, во мојата 
земја.
Ве повикувам, замолувам, како ваш со-
сед, пријател, сограѓанин, излезете на 
овие избори, со надеж, оптимизам и не-
поколеблива волја, и бидете силата на 
промените и иднината и направете го 
Вистинскиот избор!
Со Твојот човек. 
За Твоето место. 
За твојата иднина!
 

Со благодарност и надеж,
Христијан Мицкоски

Драги кавадарчани, 

Во последните 8 години Кавадарци 
целосно го смени својот лик. Ликот се 
менуваше , но духот на градот остану-
ва ист. Она по што сме препознатливи, 
гостопримливоста, топлото добредојде, 
убавите изгрејсонца на големите лозови 
плантажи до недоглед и топлината на 
градот, сега се уште поубави. 
Кавадарци се менуваше од ден во ден. 
Невозможно е сите реализирани проек-
ти да се стават на лист хартија. И двете 
предизборни програми беа во целост 
реализирани уште пред истекот на ман-
датите. Она што претставува особено за-
доволство е фактот што беа реализирани 
и голем број на проекти кои воопшто не 
беа дел од изборните програми. 
Бенефитите се видливи и се чувствуваат. 
Но некако не сакав да застанеме тука. 
Потребна е уште енергија , потребна е 
уште љубов за нашето Кавадарци. Овој 
пат по трет пат ја барам вашата доверба, 
ја барам вашата желба за уште поубаво 

Кавадарци. По трет пат, барам од вас, љу-
бовта кон нашиот град да стане уште по-
голема. Љубовта кон нашите поколенија 
нека ни биде водилка за просперитетно и 
отворено за можности Кавадарци.
Голема благодарност до мојата матична 
партија ВМРО – ДПМНЕ и претседате-
лот Христијан Мицкоски за дадената до-
верба, по трет пат, заедно со вас, драги 
сограѓани, да покажеме дека трудот и 
посветената работа секогаш победуваат. 
На претстојните избори, излезете и глас-
но кажете дека Кавадарци не смее и не 
може да застане тука! Кавадарци за-
служува уште повеќе!
Кавадарци заслужува да биде победнич-
ко Кавадарци!

Со почит,
Митко Јанчев

7



КАНДИДАТИ 
ЗА 
СОВЕТНИЦИ
1.	 Стојанчо Рамов - Носител на листа
2.	 Ванчо Настов
3.	 Милица Кабранова
4.	 Перо Николов 
5.	 Горан Кузмановски
6.	 Емилија Василева Иваноска
7.	 Трајче Стојановски
8.	 Викторија Ѓеорѓиева Милачевска
9.	 Јадранка Ѓелова
10.	Трајанка Митрева
11.	 Александар Мукаетов
12.	 Коце Петров
13.	 Фруска Стојанова
14.	 Љупка Змејковска
15.	 Игор Димитров
16.	Анче Глигорова
17.	 Трајанка Самарџиева
18.	Тодор Димков
19.	Јане Арсов

Почитувани граѓани на Општина 
Кавадарци,

Сакам со сите вас да го споделам чув-
ството на задоволтво и радост за победа-
та што доаѓа. Победата на која заеднички 
ќе работиме со силна верба за убава и 
просперитетна иднина. 
Посебна благодарност упатувам кон мо-
ето политичко семејство ВМРО – ДПМНЕ 
за дадената доверба. 
Вашите добронамерни критики, драги 
сограѓани, вашата безрезервна поддрш-
ка, вашата верба во градоначалникот 
Митко Јанчев, во советничката група, беа 
секогаш наша водилка кон сите досегаш-
ни успеси и релаизирани проекти. 
Пред нас се 20 дена изборна кампања, во 
која исто како и во претходната кампања 
од 2021 година, ќе внесеме еден поина-
ков дух во водењето на политичката кам-
пања, професионален и коректен однос 
кон политичките конкуренти. 
Но, најважно од сè, во оваа изборна кам-
пања главниот фокусот е ставен на вас, 
драги кавадарчани. Во вас е силата, во 
вас е вистината, не дозволувајте нашето 
Кавадарци да биде нечујно и тивко, из-
лезете и гласајте, пред сè за овие важни 
проекти, кои ќе го забрзаат и така брзиот 
развој на нашата Општина. 
Излезете и гласајте за Кавадарци што се 
гради, се бори и никогаш не застанува.
Победуваме заедно!

д-р Стојанчо Рамов
носител на листа 

ПРИОРИТЕТНИ ПРОЕКТИ НА 
ОПШТИНА КАВАДАРЦИ 

	h 1. Нова скијачка патека „Кожувска Панорама“ и нов ски-лифт.
Ски-центарот „Михајлово“ на Кожуф планина, кој се наоѓа на околу 40 километри од 
Кавадарци, веќе располага со една скијачка патека наречена „Македонија“, долга 400 
метри и опремена со ски-лифт од 370 метри . Со оглед на плановите за проширување 
и развој на центарот, се предлага доградба на нова скијачка патека која ќе ја збогати 
понудата и ќе привлече поширок спектар на посетители. 
Доградба на нова скијачка патека: „Кожувска Панорама“ со должина од 1200 метри 
и надморска височина од 1400 метри, како и доградба на уште 2 нови ски-стази. 
Доградба на ски-лифт. 
Извор на финансирање: Општина Кавадарци / Донации 

	h 2. Гасификација и топлификација 
Гасификацијата во Кавадарци претставува значаен чекор кон модернизација на енер-
гетската инфраструктура и подобрување на квалитетот на животот за граѓаните и 
индустријата.
Придобивки од гасификацијата

•	 Економски развој: Компаниите во Кавадарци сега имаат можност да користат 
природен гас, што може да доведе до намалување на трошоците за енергија и 
зголемување на конкурентноста на пазарот;

•	 Заштита на животната средина: Користењето на природен гас како енергенс 
придонесува за намалување на емисиите на штетни гасови, што позитивно влијае 
на квалитетот на воздухот и животната средина;

•	 Енергетска безбедност: Со изградбата на интерконекторот со Грција, Северна 
Македонија добива пристап до природен гас од Азербејџан, што ја зголемува 
енергетската сигурност на земјата;

•	 Поддршка за домаќинствата: Планирани се субвенции и поволни кредити за 
домаќинствата за приспособување на внатрешните инсталации и опрема, со цел 
полесен пристап до природен гас.

Извор на финансирање: Општина Кавадарци / Влада на РМ 

	h 3. Локални патишта 
•	 Изградба на 6 локални патишта кои во целост ќе го намалат протокот на тешки 

товарни возила низ градското подрачје. 

1.	 Конопиште – Бошава
2.	 Радња – Ски Кожув
3.	 Мрежичко – Мајден 
4.	 Бохула – Радња
5.	 Хец Тиквеш – Голеш 
6.	 Хец Тиквеш – Брушани 

Извор на финансирање: Општина Кавадарци / Влада/ ЈПДП 

	h 4. Центрилизиран информатички систем, во кој ќе се 
опслужуваат Општина Кавадарци и сите јавни претпријатија 
основани од Општината. Целта на овој центар е:

•	 Собирање и обработка на сите дигитални податоци;
•	 Поддршка и одржување на сите дигитални сервиси на едно место за сите инсти-

туции: Gis систем, работно време, кол центар, видео надзор, ерп-програми, билинг 
систем за наплата вода, систем за даноци и комунални такси, чипување на канти и 
мониторинг на отпад, дигитална архива, Веб-страни на институции итн.

•	 Дигитализиран дата центар

Извор на финансирање: Општина Кавадарци 

	h 5. Бесплатен оброк за секое дете од прво до петто одделение 
Со цел да обезбедиме еднакви услови за раст и развој на сите деца, ја воведуваме 
мерката бесплатен, нутритивно балансиран оброк за секое дете од I до V одделение 
во сите основни училишта на територијата на Општина Кавадарци.
Овој проект има за цел:

•	 Да го подобри здравјето и концентрацијата на учениците,
•	 Да ја намали социјалната нееднаквост меѓу децата,
•	 Да им помогне на родителите преку намалување на дневните трошоци,
•	 Да промовира здрави навики во исхраната од најрана возраст.

Извор на финансирање: Општина Кавадарци 

	h 6. Изградба на дом за стари лица
Овој дом ќе располага со капацитет од 57 легла, современо уредени и опремени со 
сите неопходни услови за достоинствен живот. Локацијата на објектот е внимателно 
избрана – веднаш до споменикот на Киро Крстев, во близина на паркот и службата 
за итна медицинска помош, што ќе обезбеди пристапност и мирна околина. Цената за 
престој ќе биде регулирана од надлежното министерство, со минимален надомест кој 
ќе овозможи еднаков пристап за сите пензионери. Овој проект, кој во целост е изра-
ботен од општинските служби, е дел од нашата локална стратегија за унапредување 

на грижата за постарата популација.
Извор на финансирање: Општина Кавадарци / Министерство за социјална политика, 
демографија и млади 

	h 7. Доградба на фотоволтаици 
Доградба на на постоечките фотоволтаици на сите општински и јавни институции со 
удвоена моќност 
Извор на финансирање: Општина Кавадарци 

	h 8. Модернизација на јавниот превоз со 
воведување на електрични автобуси

•	 Електрични миниавтобуси за урбан транспорт

Опис: Воведување на мали електрични автобуси со капацитет од 20 до 30 лица, кои 
циркулираат низ урбани и приградски зони.
Маршрути: Центар – Ваташа – Моклиште – Бошава – Плоштад – Болница.
Бенефит: Еколошки превоз, безбеден и достапен транспорт, намалено загадување.

•	 Јавни полначи за електрични возила (на повеќе локации)

Монтажа на брзи електрични полначи на стратешки локации (кај пазарот, болницата, 
Општината, Ваташа).
Поттикнување на користење на електрични автомобили.

•	 „Паметни“ автобуски постојки

Модерни постојки со инфо-екрани, соларно напојување, Wifi, USB полначи и сензори 
за доаѓање на автобуси.
Подобро корисничко искуство и поттикнување на јавен превоз.
Извор на финансирање: Влада на РМ 

	h 9. Изградба на катни гаражи на повеќе локации 
•	 ул. Дисанска над градски стадион 
•	 ул. Блажо Алексов 
•	 ул. 1 Мај 

Извор на финансирање: Општина Кавадарци 

	h 10. Прочистителна станица Марена – Сопот 
Доизградба на колетор од с. Марена до с. Сопот и изградба на прочистителна станица 
во с. Марена. Со реализација на овој проект значително ќе се подобри животната 
средина во Општина Кавадарци, како и позитивно ќе влијае на флората и фауната

12



Извор на финансирање: Општина Кавадарци / ЕУ

	h 11. Водоводна мрежа Страгово и Сопот 
Извор на финансирање: Општина Кавадарци / Министерство за транспорт 

	h 12. Регулирање на кејот на реката Луда Мара од 
Ваташки мост до споменик 12 другари 

Извор на финансирање: Општина Кавадарци 

	h 13. Систем за рана детекција на чад во секој дом и институција
Извор на финансирање: Општина Кавадарци 

	h 14. Изградба на Младински центар
За првпат ќе се отвори Младински културен центар со модерен и функционален прос-
тор. Центарот ќе биде сместен на површина од 900 м2 на второто ниво од новиот де-
ловно трговски комплекс со вкупна површина од 7200 м2, објект кој ќе импресионира 
со својот современ архитектонски дизајн и врвни услови.
Извор на финансирање: Кофинансирање од приватен инвеститор

	h 15. Изградба на Биопазар
Извор на финансирање: Влада на РМ 

	h 16. Изградба на пензионерски дом – забавно рекреативен центар 
Извор на финансирање: Општина Кавадарци / Донација 

	h 17. Промена на сите водомерни броила со 
електронско далечинско читање во секој дом

Извор на финансирање: Општина Кавадарци / ЈП Комуналец / Министерство за 
животна средина и просторно планирање

	h 18. Граничен премин Пуљевац (Мајден – Промахој)
Извор на финансирање: Влада на РМ 

	h 19. Изградба на нов пат од автопатот до Кавадарци 
(експресен пат од пред Неготино)

Извор на финансирање: Општина Кавадарци/ ЈПДП / Влада на РМ

	h 20. Изградба на нова заобиколница 
Изградба на нова заобиколница во должина од 16 километри, с. Марена – Дрекслер 
Маер – ЈугоКомерц – Ваташа 
Извор на финансирање: Општина Кавадарци / Влада на РМ 

	h 21. Изградба на пат – Дисан – Кавадарци 
Извор на финансирање: Влада на РМ 

МОДЕРНА ОПШТИНСКА 
ИНФРАСТРУКТУРА

	h 1. Паметно улично осветлување 
•	 Опис: LED-осветлување со сензори за движење и автоматско регулирање на ин-

тензитетот
•	 Бенефит: Заштеда на струја до 60 %, поголема безбедност.

Извор на финансирање: Општина Кавадарци 

	h 2. Настрешници за такси возила на 3 локации
Извор на финансирање: Општина Кавадарци 

	h 3. Нови детски игралишта на повеќе локации.
Извор на финансирање: Општина Кавадарци / ВПР 

	h 4. Нова урбана опрема (фонтани, клупи, корпи) 
Извор на финансирање: Општина Кавадарци 

	h 5. Трета лента Кавадарци – Неготино
Извор на финансирање: ЈПДП

	h 6. Покривање на Кавадаречки дол и 
проширување на зелената површина. 

Извор на финансирање: Општина Кавадарци и меѓународни донатори 

	h 7. Велосипедско-пешачка патека до Дрексел Маер 
Извор на финансирање: Општина Кавадарци / ЕУ Фондови 

	h 8. Реконструкција на фекален колектор во населба Опитно Поле.
Извор на финансирање: Влада на РМ 

	h 9. Реконструкција на локален пат до село Раец, во должина од 2 
километри и со проширување на постоечкиот од 3 на 4 метри.

Извор на финансирање: Општина Кавадарци / ЕУ Фондови 

	h 10. Реконструкција на локален пат од село 
Бојанчиште до село Куманичево. 

Извор на финансирање: Општина Кавадарци 

	h 11. Реконструкција на локален пат од 
село Бегниште до село Кошани.

Извор на финансирање: Општина Кавадарци / Апликации 

	h 12. Реконструкција на локален пат до село Гарниково.
Извор на финансирање: Општина Кавадарци / Апликации 

	h 13. Водоводна линија село Сопот.
Извор на финансирање: Министерство за транспорт 

	h 14. Водоводна линија во село Страгово.
Извор на финансирање: Министерство за транспорт 

	h 15. Изградба на локален пат до депонија Мелци. 
Извор на финансирање: Општина Кавадарци / Апликации 

	h 16. Изградба на мост преку Луда Мара во с. Марена. 
Извор на финансирање: Влада на РМ 

	h 17. Изградба на улици и улично осветлување 
на ул. Ѓорѓи Соколов (краци). 

Извор на финансирање: Влада на РМ 

	h 18. Изградба на катна гаража над градски стадион Тиквеш. 
Извор на финансирање: Општина Кавадарци 

	h 19. Изградба на катна гаража на ул.1 Мај со три ката.
Извор на финансирање: Општина Кавадарци 

	h 20. Изградба на канализациона линија во 
селата Рожден, Конопиште и Чемерско.

Извор на финансирање: Општина Кавадарци / Министерство за животна средина 

	h 21. Изградба на паркинг простор на градските гробишта.
Извор на финансирање: Општина Кавадарци 

	h 22. Субвенционирање на кровови и фасади. 
Извор на финансирање: Општина Кавадарци 

	h 23. Пробивање на нови улици во месноста коњски дупки 
и поврзување на Западен булевар со Југо Комерц, како и 
поставување на водоводна мрежа, канализација и осветлување. 

Извор на финансирање: Општина Кавадарци 

	h 24. Пробивање на нови улици во УЗ Слога и комплетна 
реализација до опфатот на ГУП. Поставување на водоводна 
мрежа, канализација, целосно осветлување и асфалтирање. 
Поврзување на улиците Праведничка, Февруарски поход, 
Западен булевар и Трибор со новопроектирани улици. 

Извор на финансирање: Општина Кавадарци 

	h 25. Изградба на нов кружен тек на раскрсница со 
Никола Минчев и Методија Андонов Ченто. 

Извор на финансирање: Општина Кавадарци / Донација 

ЛОКАЛНА СТРАТЕГИЈА 
ЗА ЕКОНОМСКИ 
СИЛНА ОПШТИНА

	h 1. Реконструкција и одделување на фекална од атмосферска 
канализација за дел од ул. Киро Крстев, фаза 2.

Извор на финансирање: Министерство за животна средина и просторно планирање

	h 2. Поставување на урбана опрема реквизити 
за детски игралишта во Михајлово. 

Извор на финансирање: Министерство за локална самоуправа 

	h 3. Поставување на опрема за спортско-рекреативни 
активности – справи за вежбање (Моклиште и СЦ Јасмин). 

Извор на финансирање: Министерство за транспорт 

	h 4. Подобрување на животната средина преку 
набавка на специјализирани возила (метларки) во 
општините од Вардарски плански регион.

Извор на финансирање: Општина Кавадарци и ВПР 

	h 5. Кофинансирање во такси превоз со електрични возила. 
﻿Извор на финансирање: Општина Кавадарци 

ИНВЕСТИРАМЕ ВО 
ОБРАЗОВАНИЕТО И 
ВО МЛАДИТЕ 

	h Воведување на едносменска настава во сите училишта. 
	h Изградба на нови училишни објекти и 
градинки во руралните средини.

	h Нови паралелки во средно образование. 
	h Изградба на термо фасади. 

	h ООУ „Тоде Хаџи Тефов“ 
•	 Доградба на училници и санитарни јазли со цел овозможување услови за едно-

сменска настава.

	h СОУ „Киро Спанџов – Брко“ од Кавадарци 
•	 Доградба на 5 училници за непречена реализација на наставата во едносмеско 

работење.
•	 Промена на внатрешни врати, подови, замена на грејниот систем со енергетски 

ефикасен систем и реконструкција на зидови во училиштето.
•	 Оградување на надворешно и фудбалско и кошаркарско игралиште со метална 

заштитна ограда и мрежа.

﻿Извор на финансирање: Општина Кавадарци / Министерство за образование и наука 

	h ООМБУ „Лазо Мицев Рале“
•	 Набавка на инвентар –клупи и столчиња за учениците.
•	 Обновување на фасада на двете згради-стар и нов дел.
•	 Реконструкција на кабинети по солфеж.
•	 Набавка на инструменти: пијано, труба, флејта и кларинет.
•	 Набавка на ИТ-опрема и климатизација за осовременување на образованието.
•	 Поставување на ограда на училишниот двор.

Извор на финансирање: Општина Кавадарци / Министерство за образование и наука

	h ООУ „Димката Ангелов Габерот“ од Кавадарци 
•	 Реконструкција на училишниот двор со нова ограда, реконстукција на скалите во 

училишниот двор и реконстукција на предниот двор.
•	 Во подрачно училиште во с. Сопот поставување на нова ограда околу училиште.
•	 Замена на старите дрвени врати во сите училници со нови соодветни огноотпорни 

врати во централното училиште и нова влезна врата.
•	 Поставување на ново греење во подрачно училиште во с. Сопот.
•	 Адаптација на училишен објект со цел овозможување услови за едносменска на-

става.
•	 Реконструкција и бетонирање на пристапните патеки во училишниот двор 

Извор на финансирање: Општина Кавадарци/ Министерство за образование и наука

	h ООУ „Гоце Делчев” Кавадарци:
•	 Доградба на училници и санитарни јазли со цел овозможување услови за едно-

сменска настава.
•	 Изградба на нова спортска сала. 
•	 Замена на стариот оштетен под со нов во 8 училници. 
•	 Реновирање на стара кујна и пренамена во трепезарија за ученици.
•	 Санација на санитарни јазли во соблекувални на спортската сала.
•	 Уредување на надворешно игралиште со вештачка трева. 
•	 Сензорна соба за учениците со посебни образовни потреби.
•	 Набавка на 60 клупи и 120 столчиња за учениците.

Извор на финансирање: Општина Кавадарци / Министерство за образование и наука 

	h ООУ „Димката Ангелов – Габерот“ од с. Ваташа
•	 Реконструкција на санитарни јазли. 
•	 Дооградување со заштитна мрежа научилишен двор и санација на заштитна мре-

жа.
•	 Промена на внатрешни врати на училници и простории за наставници.
•	 Промена на дотраени клупи и столчиња во училници.
•	 Реконструкција на под во 3 училници. 
•	 Изградба на отворена училница во училишниот двор.
•	 Реновирање на училишната библиотека.
•	 Опремување на просторија за сензорна соба.
•	 Реконструкција на игралиште – поставување на полипропиленска подлога и опре-

мување со нови спортски реквизити.

Извор на финансирање: Општина Кавадарци / Министерство за образование и наука 

	h ООУ,,Страшо Пинџур“ од Кавадарци 
Централно училиште

•	 Изградба на 4 нови училници и доградба на училишната зграда во продолжен 
престој 1 кат со цел создавање на услови за воведување едносменска настава

	h ПОУ с. Дреново
•	 Поплочување на училишен двор и хортикултурно уредување.
•	 Реконструкција на спортски терени.
•	 Реконструкција на потпорен ѕид – оградување.
•	 Изградба на парк со детски реквизити во училишниот двор.
•	 Поставување на фотоволтаици.

	h ПОУ с. Возарци
•	 Поплочување на училишен двор  и хортикултурно уредување.
•	 Доградба на 4 нови училници за едносменско работење.
•	 Поставување на фотоволтаици.

	h ПП с. Марена
•	 Поплочување на училишен двор  и хортикултурно уредување.
•	 Изградба на пет нови училници за едносменско работење.
•	 Поставување на фотоволтаици.

Извор на финансирање: Општина Кавадарци / Министерство за образование и наука 

	h СОУ Гимназија ,,Добри Даскалов“ во Кавадарци
•	 Реконструкција на спортска сала.
•	 Промена на оштетен асфалт на тениско игралиште покривање во балон Сала.
•	 Реконструкција на подрумски простории.
•	 Промена на прозорци на 14 училници во стариот дел.

Извор на финансирање: Општина Кавадарци / Министерство за образование и наука 

	h ООУ„Тошо Велков – Пепето“ во Кавадарци
•	 Доградба на училници и санитарни јазли со цел овозможување услови за едно-

сменска настава.
•	 Забна амбуланта во училница за продолжен престој.
•	 Видео и информатичка опрема  за осовременување на образовниот процес. 
•	 Замена на постоечкот систем за греење со топлотни пумпи.
•	 Реконструкција на игралиштето за фудбал и кошарка.
•	 Изградба на 5 нови училници за овозможување на едносменска настава.
•	 Поплочување на паркингот.

•	 Реконструкција и адаптација на кабинетот по техничко образование.
•	 Промена на под во 5 училници.

Извор на финансирање: Општина Кавадарци / Министерство за образование и наука 

	h СОЗШУ Ѓорче Петров
•	 Реновирање на три училници.
•	 Реновирање на помошен објект и проширување на втор влез и поставување на 

ПВЦ.
•	 ИКТ-опрема, 8 телевизори за осовременување на образовниот процес.

Извор на финансирање: Општина Кавадарци / Министерство за образование и наука 

	h Детската градинка, ЈОУДГ Рада Поцева
•	 1. Промена на кров во објект Гроздоберче.
•	 2. Промена на внатрешни врати и прозори во објект Снежана.
•	 3. Доуредување на дворни површини со реквизити и гумени подлоги во објектите.
•	 4. Реконструкција на главна кујна во објект Снежана.

Извор на финансирање: Општина Кавадарци / Министерство за социјална политика, 
демографија и млади 

ОПШТИНАТА ВО 
ДИГИТАЛНАТА ЕРА

	h Систем за автоматизира проверка на возила 
за зонско паркирање, прописно и непрописно паркирани возила, (специјализирано 
возило со опрема (камери) и специјален софтвер за оваа намена (наплата на паркинг, 
приказ на слободни места за паркирање, казни, извештај) 
Извор на финансирање: Општина Кавадарци 

	h Дигитализиран систем за селекција и наплата за исфрлен отпад 
со фиксен дел за наплата и варијабилен дел (Чипување на канти за комплетна еви-
денција)
Извор на финансирање: Општина Кавадарци 

	h Бесплатни ИТ-курсеви за млади и невработени
Сертифицирани програми (основна компјутерска писменост, веб-дизајн, програми-
рање), во партнерство со приватен сектор кој ќе придонесе кон подобрување на вра-
ботливоста и дигитална писменост за сите возрасти.
Извор на финансирање: Општина Кавадарци

	h Унапредување на системот Safe City во соработка со МВР
Извор на финансирање: Општина Кавадарци 

	h Е-СЕДНИЦИ НА СОВЕТ
Ќе воведеме електронски седници на Советот, со целосна дигитализација на подго-
товката, закажувањето и водењето на седниците. Секој советник ќе има електронски 
пристап до материјалите, дневниот ред, записниците и можност за учество, гласање 
и дискусија, без хартија, со можност за онлајн-вклучување и целосна електронска 
евиденција. Секоја одржана седница ќе биде транспарентна, достапна за јавноста и 
документирана. Паралелно со тоа, ќе воспоставиме електронски Службен гласник на 
Општината, како официјално дигитално место за објавување на сите донесени одлу-
ки, акти, правилници и јавни информации.
Извор на финансирање: Општина Кавадарци 

	h ЕЛЕКТРОНСКИ УСЛУГИ ЗА ГРАЃАНИТЕ
Во соработка со Владата и меѓународни партнери, ќе ги дигитализираме најкористе-
ните услуги за граѓаните на општинско ниво. Приоритетни услуги за дигитализација 

ќе бидат: уверение за даноци, потврда за правен статус на објект , одобрение за 
адаптација / доградба / надградба, аплицирање за социјални услуги / субвенции, со-
гласност за приклучоци (вода, струја, канализација и сл.), извод од Детален урбанис-
тички план (ДУП), согласност за користење на јавни и зелени површини и еднократна 
помош за новороденче/дете и други.
Извор на финансирање: Општина Кавадарци 

	h СИСТЕМ ЗА ЕЛЕКТРОНСКО ПРИБИРАЊЕ ДАНОЦИ 
Во насока на поголема ефикасност, транспарентност и приближување до секој граѓа-
нин, ќе развиеме систем за автоматизирано генерирање на решенија за данок на 
имот кои електронски ќе можат да се плаќаат преку Националниот портал за услуги 
и веб-страниците на општините. На овој начин ќе постигнеме праведно оданочување, 
намалување на сивата економија и зголемени приходи на Општината за самостојно 
финансирање на проекти.
Извор на финансирање: Општина Кавадарци 

	h Е-СИСТЕМ ЗА УПРАВУВАЊЕ СО ПРЕДМЕТИ
Во соработка со Владата, ќе развиеме интегриран систем за електронско управување 
со документи и процеси. Оваа унифицирана, безбедна и модерна дигитална алатка 
овозможува целосно електронско управување со документи, предмети и администра-
тивни процедури во рамки на Општината. Сите документи кои ќе се создаваат, при-
маат или испраќаат во институциите ќе се заведуваат, евидентираат, обработуваат и 
архивираат во електронска форма. Заради транспарентност и отчетност пред граѓа-
ните, системот ќе овозможи следење на секоја фаза од работењето по одреден пред-
мет од неговото создавање, преку внатрешна циркулација и обработка, до неговото 
архивирање или уништување согласно законската регулатива. Системот е наменет 
да ги замени традиционалните хартиени процедури и архива со електронски потпис 
и печат, како и дигитална архива. Тоа ќе ја зголеми ефикасноста во комуникацијата 
помеѓу институциите, времето за обработка, трошоците за печатење и складирање, 
како и ризикот од човечки грешки или губење на документи.
Извор на финансирање: Општина Кавадарци 

	h Е-СИСТЕМ ЗА ПЛАНИРАЊЕ НА РЕСУРСИ
Во соработка со Владата, ќе воведеме унифицирана софтверска платформа за пла-
нирање на ресурсите во Општината, интегрирана со трезорот и државното буџетско 
планирање. Оваа платформа, која ги интегрира и автоматизира клучните деловни 
процеси и податоци во смисла на материјалното и финансиско работење, ќе обезбеди 
унифицирано планирање на приходите и расходите, правилно буџетирање, поефи-
касна работа на Општината, точни и навремени податоци за работата на Општината 
и оптимизација на трошењето на средствата.
Извор на финансирање: Општина Кавадарци 

РАЗВОЈ НА СПОРТОТ 
ЗА ОПШТИНА СО 
ЗДРАВИ НАВИКИ

	h Изградба и уредување на повеќенаменско игралиште 
во склоп на спортски центар Јасмин Кавадарци 
(Игралиште за фудбал, кошарка со целосна опрема) 

Извор на финансирање: Општина Кавадарци 

	h Поставување на тартан подлога на сите игралиште во основни 
и средни училишта на територија на Општина Кавадарци 

Извор на финансирање: Општина Кавадарци

	h Поставување на тартан подлога на атлетската патека 
во склоп на Спортски центар Јасмин Кавадарци.

Извор на финансирање: Општина Кавадарци 

	h Изградба на повеќенаменска спортска сала во Опитно Поле.
Извор на финансирање: Министерство за спорт 

	h Поставување на фитнес справи во склоп на Градски парк 
Љупчо Шкартов и пешачка патека месност Моклиште.

Извор на финансирање: Општина Кавадарци 

	h Припрема на стаза за велосипедисти off road – Mountain 
bike (теренски велосипеди – планински велосипеди).

Извор на финансирање: Општина Кавадарци 

	h Уредување на локација за Climbing (качување). 
Извор на финансирање: Општина Кавадарци 

	h Изградба на игралиште за падел тенис.
Извор на финансирање: Општина Кавадарци 

	h Изградба на картинг стаза и опремување на картинг центар. 
Извор на финансирање: Општина Кавадарци 

	h  Изградба на кошаркарско игралиште за баскет 3 на 3. 
Извор на финансирање: Општина Кавадарци 

	h Целосна реконструкција на фудбалско игралиште во Ваташа.
Извор на финансирање: Општина Кавадарци 

	h Затворен градски базен
Мултифункционален базен за рекреација, пливачки школи, спортски клубови и тера-
певтско пливање.
Извор на финансирање: Општина Кавадарци 

	h Поддршка за локални спортски клубови
Финансиска и логистичка помош, обезбедување спортска опрема, превоз, тренери, 
поттикнување масовен спорт, развој на младите таленти.
Извор на финансирање: Општина Кавадарци 

	h Младински иновациски центар „Креатива“
Простор за едукација, работа и креативност – coworking зона, обуки за ИТ, стартап 
поддршка, културни и музички настани, ангажирање на младите, задржување на та-
ленти во градот, поддршка за иновации.
Извор на финансирање: Општина Кавадарци 

	h Набавка на 60 електрични велосипеди распоредени 
на 4 локации (плоштад, Кам маркет, партизан, Ваташа 
со базни станици за полнење на велосипеди) 

Извор на финансирање: Општина Кавадарци

	h Уредување на шеталишта покрај Тиквешко Езеро.
Изградба на пешачки и велосипедски патеки со клупи, фитнес зони, соларно светло.
Извор на финансирање: Општина Кавадарци 

	h Креативни зони во урбаните населби.
Урбана уметност (мурали, отворени галерии, музички вечерни точки), културни актив-
ности на одредени локации во градот. 
Извор на финансирање: Општина Кавадарци 

	h Организирање на спортски настани и турнири 
за промоција на спортот меѓу младите.

Извор на финансирање: Општина Кавадарци 

	h Изградба на велосипедски и пешачки патеки за 
промовирање на одржлива мобилност. 

Извор на финансирање: Општина Кавадарци 

	h Доизградба на спортски центар Јасмин Кавадарци 
Извор на финансирање: Влада на РМ

	h Sид за цртање со креда – создавање на интерактивна површина. 
Извор на финансирање: Општина Кавадарци 

	h Игрална со вода мини фонтани што прскаат, безбедни за игра.
Извор на финансирање: Општина Кавадарци 

	h Поставување на Еенергетско ефикасна 
фасада на спортска сала Партизан. 

Извор на финансирање: УНДП 

ЗЕЛЕНА, ЧИСТА И 
ЕНЕРГЕТСКИ ЕФИКАСНА 
ОПШТИНА
Во изминатите години грижата за животната средина во Општина Кавадарци е на 
високо ниво. Хигиената во градот е значително подобрена. Секојдневните акции на 
службите придонесуваат за тоа и граѓаните да водат повеќе грижа. И во наредниот 
период ќе се трудиме да ги продолжиме проектите кои покажуваат резултат и да 
имплементираме нови проекти кои ќе го подобрат квалитетот на живот во Општина 
Кавадарци.

	h Дрвореди и длабоки сенки со засадување на 
автохтони и медоносни дрвја на повеќе локации

Извор на финансирање: Општина Кавадарци 

	h Собирање и селектирање на електричен отпад
	h  – Зголемување на бројот на пунктови за собирање 
електричен отпад на jавни површини

Извор на финансирање: Општина Кавадарци и овластен постапувач

	h Собирање, селектирање и рециклирање на стакло
Општина Кавадарци во соработка со овластен постапувач ќе постави вендинг машини 
за селекција на стакло во градот.
Извор на финансирање: Општина Кавадарци и овластен постапувач

	h Собирање, селектирање и рециклирање на хартија 
Општина Кавадарци во соработка со ЈП „Комуналец“ ја проширува дејноста. Ќе се 
постават нови контејнери за селекција на хартија во градот.
Извор на финансирање: Општина Кавадарци и овластен постапувач

	h Собирање, селектирање и рециклирање на текстил
Кавадарци во соработка со ЈП „Комуналец“ ја проширува дејноста. Ќе се постават 
нови контејнери за селекција на текстил во градот.
Извор на финансирање: Општина Кавадарци 

	h Собирање и реупотреба на стар мебел
Општина Кавадарци во соработка со ЈП „Комуналец“ и С.О.З.Ш.У„ЃорчеПетров“

	h Поставување на нови подземни контејнери 
на територија на Општина Кавадарци

Општина Кавадарци во соработка со ЈП „Комуналец“

	h Специјални возила за миење на контејнери
Со набавката на овие возила значително ќе се подобри хигиената во градот.
Општина Кавадарци и ЈП „Комуналец“ 

	h Компостирање и преработка на органски отпад
Преработка и повторна употреба на органски отпад во соработка со ЈП Комулалец. 
Рециклирање, односно претварање на органски отпад во органско ѓубриво за земјо-
делство. 
Инвеститор: ЈП „Комуналец“ 

	h Катастер за создавачи на отпад
Полесно и попрецизно мапирање на создавачите на отпад за изготвување планска 
документација за заштита на животната средина.
Инвеститор: ЈП „Комуналец“ 

	h Прочистителна станица
Доизградба на колектор од с. Марена до с. Сопот и изградба на прочистителна стани-
ца во с. Марена. Со реализација на овој проект значително ќе се подобри животната 
средина во Општина Кавадарци.
Инвеститор: Општина Кавадарци и Министерство за животна средина и просторно 
планирање

	h Мерачи на проток за вода
Пронаоѓање на големите загуби на вода, поставување на водомери на сите зелени 
површини.
Инвеститор: Општина Кавадарци и ЈП „Комуналец“ 

	h Изнаоѓање на алтернативно решение за наводнување
Како алтернативно решение за наводнување ќе се примени пронаоѓање на подземни 
води (копање на бунари).
Инвеститор: Општина Кавадарци и ЈП „Комуналец“

	h Дигитален систем за наводнување на зелени површини
	h Со овој проект ќе добиеме значителна заштеда на 
вода, како и поквалитетни зелени површини.

Инвеститор: Општина Кавадарци и ЈП „Комуналец“ 

	h Поставување на решетки на речното корито на Луда Мара
Поставување на решетки за прифаќање крупен отпад кој се движи по водата во реч-
ното корито, што ќе придонесе за заштита на биодиверзитет
Инвеститор: Општина Кавадарци

	h Таложници на сливните подрачја 
во Општина Кавадарци за заштита од ерозија. Таложници на сливните подрачја во 
Општина Кавадарци за заштита од ерозија и сливање на земјата по речното корито 
како и по улиците во градот.
Инвеститор: Општина Кавадарци

	h Набавка на велосипеди
Зголемување на бројот на пунктови каде граѓаните бесплатно ќе можат да ги користат 
велосипедите. Со тоа ќе се намали употребата на моторните превозни средства, што 
ќе се придонесе кон намалување на загаденоста на воздухот.
Инвеститор: Општина Кавадарци

	h Тампонирање на периферијата во градот
Со реализацијата на овој проект ќе се тампонираат сите пристапни земјени патишта 
кои водат до градското подрачје. Со ова значително ќе се подобрат условите на земјо-
делците кои имаат обработливи површини. Исто така ќе се подобри и хигиената на 
градските улици.
Инвеститор: Општина Кавадарци и АФПЗРР

	h Редовно одржување на Агрометеорлошките мерни станици.
Известување до одгледувачите на земјоделските култури за внимателна хемиска 
заштита.
Инвеститор: Општина Кавадарци

	h Зелен појас пред булеварите
Посадување на дрва за заштита од бучава и прашина предизвикана од сообраќајот на 
пофреквентите сообраќајници и на други зони кај што има поголема бучава.
Инвеститор: Општина Кавадарци

	h Споменик на природата.
Природно – културно обележје од исклучителна или единствена вредност поради 
неговата реткост и културно значење и заштитување на истото со Закон.
Локации како што се Рудник Алшар, Дрво „Гол човек“ на Тиквешко езеро.
Инвеститор: Општина Кавадарци

	h Унапредување и проширување на Ботаничка 
градина и Дендро парк. 

Посадување на различни алхтони и автотхони растенија и нивен опис кој ќе доприне-
се за подобро хортикултурни и естетски цели, образовни и научни истражувачки цели 
и развој на туризмот. Локација ЗШУЦ Ѓорче Петров, Парк на револуција.
Инвеститор: Општина Кавадарци

	h Проширување на стационарниот центар.
Прифатилиште за животните бездомници. Оваа установа ќе се грижи за здравјето на 
животните и ќе вложува напори за вдомување на истите.
Инвеститор: Општина Кавадарци и Вардарски Плански Регион

	h Проширување на Градски парк
Осветлување, изградба на патека, пошумување и поставување на урбана опрема
Инвеститор: Општина Кавадарци

	h Пошумување на 1 милион садници
Пошумување на повеќе локации низ Општина Кавадарци
Инвеститор: Општина Кавадарци

	h Лабораторија за испитување на почвата
Доопремување на веќе постоечката лабарторија во СОЗШУ „Ѓорче Петров“ за извр-
шување педолошки испитувања сè со цел да имаме придобивка и контаминација на 
почвите.
Инвеститор Општина Кавадарци во соработка со С.О.З.Ш.У „Ѓорче Петров“

	h Одбележување на значителни еколошки датуми
Општина Кавадарци во соработка со Министерството за животна средина и простор-
но планирање ќе организираат разни манифестации, работилници, предавања, зна-
чајни еколошки датуми од еколошки календар со што ќе се придонесе кон подигање 
на свеста за зачувување и заштита на животната средина.
Општина Кавадарци во соработка со НВО

	h Подржување на корисни еколошки 
проекти и еколошки здруженија

Подигање на еколошката свест кај најмладата популација, како што е ЕКО Квизот 
(во соработка со еколошкото друштво Тисовец) и понатамошно залагање за воведу-
вање на предмет „Екологија и заштита на животна средина“ во основното образова-
ние. Подржување на еколошки невладини организации кои би промовирале трибини 
едукација за подобрување на екологијата и животната средина.
Инвеститор: Општина Кавадарци

	h Едукација на земјоделците и подршка 
на земјоделските здруженија

Едукација на земјоделците за користење на органски средсва за прскање во земјо-
делството, укажување за штетното дејство на препаратите кои ги користат. Едукација 
за придобивките од дробењето на прачките од виновата лоза, наспроти нивното па-
лење и загадување на воздухот. 
Инвеститор: Општина Кавадарци

	h Ажурирање на локалниот еколошки акционен план
Ангажирање на надлежни стручни лица или компанија за ажурирање на локалниот 
еколошки акционен план.
Инвеститор: Општина Кавадарци

	h Ажурирање на планот за подобрување на амбиенталниот воздух
Ангажирање на надлежни стручни лица или компанија за ажурирање на планот за 
подобрување на амбиенталниот воздух.
Инвеститор: Општина Кавадарци

	h Гасификација
Изготвување на документација за секундарна мрежа за воведување на гасоводот и 
приклучување на примарната гасоводна мрежа.Унапредување на јавното претприја-
тие за гасификација, отпочнување со работа на достава и продажба на гас до до-
маќинствата и правните субјекти.
Инвеститор: Општина Кавадарци

	h Субвенционирање за замена на грејните тела од дрва на 
други алтернативни грејни тела на пелети и во блиска 
иднина гас. Субвенционирање за замена на грејните тела 
на казаните за печење на ракија од дрва на плин.

Инвеститор: Општина Кавадарци

	h Субвенционирање на нови обновливи 
извори на електрична енергија

Субвенционирање на производство и користење на почисти видови на енергија како 
што се сончеви колектори, електрични панели и др.
Инвеститор: Општина Кавадарци

	h Регионален план за управување со отпад на 
Вардарски Регион – Регионална депонија

Продолжување со активно учество во тековниот проект за Регионален план за упра-
вување со отпад. 
Инвеститор: Општина Кавадарци

	h Подигање на нови зелени површини
Подигање и уредување на нови зелени површини, подигање на нови дрвореди од 
иглолисни видови покрај заобиколниот дел од градот (кој би абсорбирале дел од 
загадувањето од возилата) како и обнова на старите дрвореди.
Инвеститор: Општина Кавадарци

	h Пошумување и уредување на сливовите на доловите кои 
носат голем дел на шут и земја по улиците во градот

Инвеститор: Општина Кавадарци

	h Обнова на возниот парк на ЈП „Комуналец“
Во насока на зголемувањето на нивото на хигиена во градот, ќе се набави нова 
цистерна за перење на улици, набавка на два нови камиони за износ на смет, со што 
ќе се придонесе кон подобрување на хигиената во градот, како и отпочнување со 
износ на смет и во селските средини.
Инвеститор: Општина Кавадарци

	h Зголемување на зелените површини со донесување 
на новите урбанистички планови

Подигање на нови ЗЕЛЕНИ површини на повеќе места во градот

•	 Урбани мини паркови („џебни паркови“)

·	 Мали паркови во густо населени населби, со клупи, сенки, дрвја, светло и 
урбана опрема.

•	 Зелени кровови и фасади на јавни институции

·	 Засадување тревни и нискостеблести растенија на крововите на училишта.

•	 Проект: Систем за селекција на отпад по домаќинства

·	 Опис: Поделба на канти за отпад (пластика, стакло, органски), едукација, 
наградна игра за најеколошна населба.

·	 Бенефит: Намалување на отпадот, рециклажа, вклучување на граѓаните.

•	 Проект: Мрежа на соларни дрвја („solar trees“)

·	 Соларни панели во форма на дрво, со USB полначи, Wifi, светло и 
информации – поставени во центарот и паркови.

·	 Бенефит: Симбол на иновација и чиста енергија, практичност за граѓаните

Извор на финансирање: Општина Кавадарци 

	h Проектирање и изведба на „Парк на Уметноста“
Локален Музеј Галерија Кавадарци во соработка со Општина Кавадарци ќе адаптира-
ат простор кој би бил наречен „Парк на Уметноста“. 
Извор на финансирање: Општина Кавадарци 

	h Заштита и проширување на Градскиот 
парк како заштитена зелена зона 

Извор на финансирање: Општина Кавадарци 

	h Создавање на нови зелени површини и урбани 
градини во различни делови на градот. 

Извор на финансирање: Општина Кавадарци 

	h Централен плац за дрвосечачи
Извор на финансирање: Општина Кавадарци 

ПОДДРШКА И ПРОМОЦИЈА 
НА ЛОКАЛНИОТ ТУРИЗАМ

	h Вински и гастрономски туризам.
•	 Опис: Туристички тури во винариите, дегустации на домашни производи, обикол-

ки на лозја и традиционални ресторани.
•	 Бенефит: Зголемена понуда на туристички активности, поддршка на локалните 

производители и винари, поттикнување на економијата.

Извор на финансирање: Општина Кавадарци 

	h Развој на инфраструктурата околу Тиквешко Езеро.
•	 Опис: Изградба на пристапни патишта, шеталишта, кану и чамци за туристите, 

еко-туризам.
•	 Бенефит: Зголемување на бројот на туристи, развој на природа-туризам.

Извор на финансирање: Општина Кавадарци 

	h Кавадарци како центар на културни настани.
•	 Опис: Организирање на годишен фестивал „Кавадарци Мјузик Фест“, театарски и 

уметнички саеми, традиционални фолклорни манифестации.
•	 Бенефит: Привлекување на регионални и интернационални посетители, оживу-

вање на градот преку културни активности.

Извор на финансирање: Општина Кавадарци 

	h Туристичка марка „Кавадарци – Град на виното и природата“.
•	 Опис: Позиционирање на Кавадарци како регионален лидер за вински и приро-

да-туризам, партнерства со туристички агенции и медиуми.
•	 Бенефит: Градот станува познат бренд на картата на Македонија и Балканот, при-

влекувајќи нови инвестиции и туристи.

Извор на финансирање: Општина Кавадарци 

	h Вински музеј. 
•	 Простор затворен со стакло во дворот на музејот кој би се користел за работилни-

ци, конференции, дегустации и слично. 
•	 Видео презентации за знаменитости и други атракции од градот (македонски и 

англиски јазик).
•	 Видео презентации за винариите од нашиот регион и традиционална храна.

•	 Меѓународна соработка со слични институции од збратимените градови.

Извор на финансирање: Општина Кавадарци 

	h Вински туризам: Организирање на фестивал „Taste Tikvesh“ 
(вкусете го Тиквеш) со дегустации, локални производи и настани.

Извор на финансирање: Општина Кавадарци 

	h Изготвување на акционен план за мапирање на 
туристички локации кои по еден или друг основ можат 
да привлечат домашни или странски посетители.

Извор на финансирање: Општина Кавадарци 

	h Поставување на туристичка сигнализација која ќе 
има за цел да ја зголеми можноста туристичката 
локација да биде едноставно и лесно пронајдена.

Извор на финансирање: Општина Кавадарци 

	h Комунално уредување на излетнички 
места, паркови, кампинг локации.

Извор на финансирање: Општина Кавадарци 

	h Реставрација на културни споменици и 
објекти од туристичко значење.

Извор на финансирање: Општина Кавадарци, централна власт

	h Оплеменување на природните реткости соодветно 
на стандардите кои се потребни за истите да 
бидат посетени од страна на туристи (пештери, 
природни извори, природни феномени и сл).

Извор на финансирање: Општина Кавадарци 

	h Мапирање на стопанските субјекти од кои зависи развојот 
на туризмот на територијата на Општина Кавадарци и 
нивно интерактивно поврзување, со цел зајакнување 
и стандардизирање на туристичките услуги.

Извор на финансирање: Општина Кавадарци 

	h Изготвување на туристичка стратегија за развој на Општина 
Кавадарци. Стратегијата ќе се базира на десетгодишен 
временски период согласно новите туристички стандарди.

Извор на финансирање: УНДП 

	h Поставување на вендинг машини 
Извор на финансирање: Општина Кавадарци, приватни партнери 

	h Набавка на АТВ возила за развој на туризмот 
Извор на финансирање: Општина Кавадарци 

ПОДДРШКА НА КУЛТУРНИТЕ 
НАСТАНИ ВО ОПШТИНАТА

	h Културен календар + фестивал „Кавадарци Лајв“
•	 Опис: Еднаш годишно голем културен настан со музика, театар, филм, улична 

уметност, со локални и регионални уметници.
•	 Бенефит: Вклучување на млади уметници, жив град, нов идентитет.

Извор на финансирање: Општина Кавадарци 

	h Реконструкција на салата на Дом на култура „Иван Мазов 
Климе“ во Кавадарци (централно греење и ладење).

Извор на финансирање: Општина Кавадарци 

	h Вински Музеј, доуредување на двор.
Извор на финансирање: Општина Кавадарци 

	h Изработка на нова бина за оддржување на културни настани. 
Извор на финансирање: Општина Кавадарци 

	h Изградба на Парк на културата.
Извор на финансирање: Општина Кавадарци 

	h Drive In Cinema (автокино) Кавадарци
Извор на финансирање: Општина Кавадарци 

	h Реставрација, ревитализација и реконструкција 
на средновековната Маркова Кула.

Извор на финансирање: Општина Кавадарци, централна власт 

	h Реконструкција и конзервација на пештерните цркви Св. 
Лазар с. Бегнише и Маркова пештерна црква, с. Драдња

Извор на финансирање: Општина Кавадарци 

	h Изработка на Мурали на повеќе локалитети во 
град Кавадарци во организација со ликовни 
уметници од Кавадарци и Македонија. 

Извор на финансирање: Општина Кавадарци /здруженија на ликовни уметници 

	h Пренамена на кафеаната „12 Другари“ во Спомен куќа. 
Извор на финансирање: Општина Кавадарци 

ПРЕДЛОЗИ И ИДЕИ ОД 
ГРАЃАНИТЕ ЗА ОПШТИНАТА

	h Локален здравствен центар за превенција
•	 Опис: Центар со медицински лица за редовни здравствени проверки, совети за 

исхрана, превентивни програми (дијабетес, кардиоваскуларни болести).
•	 Бенефит: Рана дијагноза, намалување на притисокот врз болницата, поддршка на 

семејствата.

Извор на финансирање: Општина Кавадарци 

	h Мобилна здравствена служба за рурални населби
•	 Опис: Медицинско возило со тим (медицинска сестра + доктор) кое редовно посе-

тува помали места (Ресава, Бохула, Дреново итн.).
•	 Бенефит: Пристап до здравствена грижа за сите, без разлика на локација.

Извор на финансирање: Општина Кавадарци во соработка со Министерство за 
здравство 

	h Центар за дневен престој на стари лица
•	 Опис: Простор со грижа, оброци, социјални и рекреативни активности, основна 

медицинска поддршка.
•	 Бенефит: Подобрено секојдневие на пензионерите, поддршка за нивните семејст-

ва.

Извор на финансирање: Општина Кавадарци 

	h Општински фонд за итна социјална помош
•	 Опис: Брза и транспарентна финансиска помош за семејства во итна потреба (по-

жари, болест, сиромаштија).
•	 Бенефит: Безбедносна мрежа за најранливите категории.

Извор на финансирање: Општина Кавадарци 

	h Поддршка за лица со посебни потреби
•	 Опис: Рехабилитациски центар со физиотерапија, психо-социјална поддршка и 

специјализирана настава за деца со попречености.
•	 Бенефит: Инклузија, достоинствен живот и поддршка за родителите.

Извор на финансирање: Општина Кавадарци 

	h Поддршка за вработливост на млади лица во 
социјален ризик во соработка со СОС Детско село. 

Извор на финансирање: Општина Кавадарци 

	h Изградба на нов здравствен дом со современи капацитети.
Извор на финансирање: Општина Кавадарци во соработка со Министерство за 
здравство 

	h Бесплатен превоз за пензионери 
Извор на финансирање: Општина Кавадарци 

	h Исплата на финансиски средства за новороденче
Извор на финансирање: Општина Кавадарци

